IGANTZIKO UDALA

Urte askotan zehar, Igantziko La Villa jatetxea izan zen norberari itzuli nahi

izatea eragiten dion guztia biltzen zuen leku horietako bat. Produktu ona,
elaborazio ona, zerbitzu ona, eta bezeroa etxean bezala sentiarazten zuen familia-
tratu hori.

Horri gehitzen badiozu prezioa ere atsegina zela, formula ezin hobea lortzen duzu.

Bortzirietako bihotzean kokatua, Irun eta Iparraldeko mugatik pauso batera,
inguruko oso jende gutxik eutsi ahal izan zion tentazio horri. Udal-titulartasuneko,
Elizatea egoitzan kokatua, XVI. mendeko etxe zahar neoklasikoak, azkeneko
urtetan bere izarra eta zuen distira poliki poliki itzaltzen ikusi zuen.

Udalak, berriz alokatzeko saiakerak huts egin ondoren eta eraikina bera oso
hondatuta zegoela egiaztatu ondoren, eraikinaren eraberritze integralari ekitea
erabaki zuen, bere historiari ohore egingo zion, eta Igantziko bizitza sozialaren
birika bihurtuko zen eraikin bat bultzatzeko asmoz.

Baita ere, besteak beste, gure udalerrian dauden San Juan Xarreko paraje
naturalak eta Irrisarri-land, landa-resortak eta abentura-parkeak pizten duten
interesak eraginda, gure herria ezagutzera hurbiltzen diren bisitari ugarik
eskatzen dituzten premiei erantzuteko.

Proiektuak, bertze batzuen artean, Nafarroako Euskal Arkitektoen Elkargo
Ofizialak (EHAEO) banatzen duen saria bezalako sari aipagarriaren jabe den RUE
Space estudioaren eskutan utzi zuen.

Kanpoaldean, aldaketa nabarmenena iparraldeko fatxadarena da; bertan, eraikin
zaharrari atxikitako espazio berri bat sortzen da, taberna eta lorategia lotzen
dituena, eta hori da zaharraren eta berriaren arteko desberdintasun nagusienetako
bat, benetako iraultza barrualdean gertatzen baita. Orain, taberna eta jatetxea
lehen solairuan daude, sukaldea erdian dutela. Horrela, barra eta jangela modu
erosoan hornitzeko. Gainera, karga jasogailua duen, eta beheko solairuan
kokaturiko biltegira sartzeko barne-eskailera bat izango du. Bertze aldetik, kopuru
gehigarririk ordaindu gabe, esleipena lortzen duenak bainugelarekin prestatutako
gela bat izango du eraikineko ganbaran, bertan, atseden hartu ahal izango du,
baita gaua eman ere, behar baldin badu.

Jakina, irisgarritasuna bermatuta egongo da bezeroentzat; izan ere, bertze
berrikuntzetako bat da eraikinak igogailua izango duela, baita lorategirako ere.
Elizatea eraikin bizi bihurtzeko ahaleginean, udalak bigarren solairua Igantziko
Biltoki elkarteari lagatuko dio.

Elkarteak 40 urte baino gehiago daramatza kultur eta kirol ekitaldiak bultzatzen,
eta, egoitza berrian, lanari jarraipena emango dio. Azkenik, beheko solairuan
erabilera anitzeko gela bat izango dugu, bilerak, tailerrak, erakusketa txikiak,
otordu pribatuak, etab... egiteko.


https://urarenbailarak.eus/herriz-herri/bortziriak/igantzi/
https://urarenbailarak.eus/herriz-herri/bortziriak/
http://www.igantzi.eus/wp-content/uploads/sites/97/2025/02/ELIZATEA-IGANTZI.-Euskaraz.pdf
https://baztan-bidasoa.com/eu/natur-guneak/san-juan-xar/
https://www.irrisarriland.com/eu/

Proiektua anbizio handikoa eta zeharkakoa denez, erran behar dugu Nafarroako
gobernuaren proiektu estrategikoen zuzendaritzak oso positibotzat jo zuela, eta,
zalantzarik gabe, 200.000 € jarri zituela proiektua gauzatzeko.

Gaur egun, obrek azken txanpan daude, eta La Villa taberna- jatetxea, orain bai,
instalaziorik modernoenez hornitua, enkante publikora aterako da, bere
historiaren eta horrelako proiektu batek merezi duen etorkizunaren mailan
kudeatzeko gai direnen bila. Listoia altu dago, baina ziur gaude maister berrien
talentuarekin, ilusioarekin eta behar den ahaleginarekin, merezi duen lekura
eramango dutela la Villa jatetxea berriz ere.

Informazio gehiago nahi izanez gero, jo Igantziko udaletxera. Gustura erantzungo
dizuegu 948637781 telefonoan edo bulegoa@igantzi.eus helbide elektronikoan.



